SESIÓN ORDINARIA DO CONCELLO PLENO CELEBRADA O DÍA VINTE E SEIS DE XUÑO DE DOUS MIL TRECE.
No Concello de Láncara, sendo as  doce horas do día   vinte e seis de xuño de dous mil trece , reúnese no Salón de Sesións o Concello Pleno, para tratar dos asuntos contidos na Orde do Día, coa asistencia dos Sr. Concelleiros: D. Ricardo Núñez Valcárcel; D. José Manuel Neira Castro,  D. José Manuel Alvarez Rodríguez, D. Andres Manuel Caballero López, D. Carlos Fernández Díaz, D. Dario Antonio Piñeiro López , D. Pablo Rivera Capón , D. José Manuel García Aldegunde, D. Oscar Rodríguez Somoza  e  D. Carlos Santiago López Sierra.


Preside a Sesión o Sr. Alcalde D. Eladio Capón López, e actúa de Secretario o titular D. José López Castro 


Aberto o acto pola Presidencia, dase conta  dos seguintes asuntos:


1º.-LECTURA E APROBACIÓN DO BORRADOR DA ACTA DA SESIÓN CELEBRADA  O DIA  24  DE ABRIL DE 2013.


2º.-DECRETOS  Nº  71 A 131.


3º.- APROBACIÓN, ORZAMENTO ANO 2013.

4º.-PLAN XERAL CORRECCIÓN DE ERROS SOBRE LINDES, APROBACIÓN PROVISORIA.


5º.-PLAN XERAL DE ORDENACIÓN MUNICIPAL: DOCUMENTO REFUNDIDO.


6º.-DESLINDES CONCELLO:

               ACTA DA  REUNIÓN CELEBRADA O DÍA  28 DE MAIO  DE 2013, SOBRE  DESLINDE CO CONCELLO DE O CORGO.


7º.-ORDENANZA REGULADORA DO PROCEDEMENTO DE DECLARACIÓN RESPONSABLE PARA A REALIZACIÓN DE OBRAS MENORES.


8º.-APORTACIÓN CONTRATOS DE  D. MIGUEL DÍAZ BESTEIRO PARA RECOÑECEMENTO DE TRIENIOS.


9º.-CONSELLERÍA DE FACENDA: NOVA OFERTA SOBRE  VALORACIÓN CÁMARA AGRARIA , EDIFICIO DE CARRACEDO, E FORMA DE PAGO.


10º.-ROGOS E PREGUNTAS.


1º.-LECTURA E APROBACIÓN DO BORRADOR DA ACTA DA SESIÓN CELEBRADA  O DIA  24  DE ABRIL DE 2013.


Visto o borrador da acta da sesión celebrada o día 24 de abril de 2013, este foi aprobado por unanimidade de tódolos asistentes.

2º.-DECRETOS  Nº  71 A 131.

Vistos os decretos 71 a 13.

Visto que polo Concelleiro D. Dario A. Piñeiro López , manifesta que se lle aclare o punto 2º do decreto 106.
Polo Sr. Secretario declarase que xa no escrito que se remitiu o Xulgado ponse de manifesto que  en decembro do 2007 xa se remitira toda a documentación solicitada o Xulgado e que os padróns tamén, que parece ser que o Xulgado os entregou o perito xudicial este non  os devolveu

3º.- APROBACIÓN, ORZAMENTO ANO 2013.

Dada conta do expediente tramitado para a aprobación, no seu caso, do Presuposto desta Entidade, formado para o exercicio 2013 polo Sr. Alcalde-Presidente deste Concello. Considerando que na súa tramitación se cumpriron os arts. 162,163,164,166 e 168 e concordantes do Real Decreto Lexislativo 2/2004 de  5 de marzo, polo que se aproba o Texto Refundido da Lei de Facendas Locais,  Real Decreto 500/ 1990, de 20 de abril e E.H.A./40-41 2004 de 23 de novembro, polo que se aproba  a Instrución do Modelo Normal de Contabilidade Local . 

Visto que se cumpre coa regra do gasto e coa lexislación sobre control de estabilidade presupostaria.

A continuación toma a palabra  o Concelleiro  do PSG-PSOE D. Dario A. Piñeiro López, para dicir que un Concello que vai gastar en obras 54.000,00€  e que está gastando no soldo e seguridade social,  de dous Concelleiros  44.000,00 €, considera que o que se gasta  cos Concelleiros non se pode permitir facer recortes noutras cousas.

Por parte do Sr. Alcalde maniféstalle que o que se lles está pagando os Concelleiros  é necesarios polo traballo que fan  e que hai  Concellos limítrofes que estan  gastando  máis   nesta materia.
Manifestando  o Concelleiro D. Dario  A. PiñeiroLópez, que cada vez se recorta máis en servizos e en obras.

O Voceiro do PP  D. José M. Neira Castro maniféstalle que baixaron os gastos porque tamen baixaron os  ingresos.
Por parte do Sr. Alcalde quere deixar claro que o Concello de Láncara está bastante ben no que cabe,  ao non estar moi endebedado, que nos últimos tempos se pediron préstamos para pagar a provedores e so foi porque non se tiñan débedas anteriores.

Replicando novamente  Concelleiro D. Dario  A. Piñeiro López que el cando estivo de Alcalde non pediu préstamos, non deixou débedas e fixo  obras e polo que pode comprobar agora hai unha débeda de  263.000,00 €.. Remata dícindo que vai  votar en contra.
Por parte do Concelleiro  Andres Caballero López  manifesta que cando vostede estivo de Alcalde  tivo un gasto como Alcalde de 50.000,00 €.
O Concelleiro do BNG D. Carlos S López Sierra. Manifesta que tamen vai votar en contra  por non haber participado na elaboración do presuposto

Sometido o asunto a votación o Pleno por  maíoria  absoluta, ó votar   a favor  6 Concelleiros  (5 do P.P.  e1 do CDL) e en contra os  outros 5 Concelleiros (4 do PSG-PSOE e 1 do BNG).


ACORDOU:

1º.-Aprobar inicialmente o Presuposto desta Entidade para o exercicio 2013, quedando fixado, e equilibrado  tanto en GASTOS como en INGRESOS.:

TOTAL GASTOS……………………………1.483.853,20 € 

TOTAL INGRESOS……………………….  1.483.853,20 €

 Co seguinte desglose:

ESTADO DE INGRESOS
CapCONCEPTOIMPORTE
A) OPERACIONES CORRIENTES

1
IMPOSTOS DIRECTOS                              470.000,00 
2
IMPOSTOS INDIRECTOS                             25.001,00
3
TASA E OUTROS INGRESOS                         227.157,20
4
TRANSFERENCIAS CORRIENTES                      751.075,00

5
INGRESOS PATRIMONIAIS                            1.502,00 



B) OPERACIONES DE CAPITAL

6
ENAXENACION DE INVERSIONS REAIS                      5,00 

7
TRANSFERENCIAS DE CAPITAL                        6.109,00 

8
ACTIVOS FINANCIEIROS                             3.002,00 

9
PASIVOS FINANCIEIROS                                 2,00 



      TOTAL INGRESOS..............1.483.853,00 €

ESTADO DE GASTOS
Cap

CONCEPTO




IMPORTE
 A) OPERACIONES CORRENTES

1
GASTOS DE PERSOAL


    
     630.681,14 €
2
GASTOS EN BEES CORRENTES E SERVICOS
     612.003,00 €
3
GASTOS FINANCIEIROS



       9.801,00 € 
4
TRANSFERENCIAS CORRENTES


     161.602,00 €


B) OPERACIONES DE CAPITAL

6
INVERSIOES REILES



      55.066,06 €
8
ACTIVOS FINANCIEIROS


       3.000,00 €
9
PASIVOS FINANCIEIROS


      11.700,00 €


TOTAL GASTOS...........  1.483.853,20 €  


2º.-Aprobar, igualmente, as Bases de Execución de dito Presuposto, e cadro de persoal.


3º.-Que se expoña ó público por prazo de quince días hábiles, a efectos de reclamación, conforme o preceptuado no art. 169.1 da citada Lei.


4º.-Que no suposto de non presentarse reclamacións contra o mesmo, considerarase definitivamente aprobado, debendo cumprirse o trámite da súa publicación, resumido por capítulos, no Boletín Oficial da Provincia e no Taboleiro de Anuncios deste Concello, xuntamente co cadro de persoal e a relación de postos de traballo, segundo dispoñen os arts. 127 do Real Decreto Lexislativo 781/1986, de 18 de abril, e 169.3 da repetida Lei; e noutro caso procederase de acordo co previsto no número 1 deste último artigo.


5º.-Que de conformidade co número 4 do mesmo artigo, se remita copia do referido Presuposto á Administración do Estado e á  Comunidade Autónoma electrónicamente.

4º.-PLAN XERAL CORRECCIÓN DE ERROS SOBRE LINDES, APROBACIÓN PROVISORIA.

Visto o informe do equipo redactor que literalmente di: “informe xustificativo de corrección de erros materiais  ao  documento para a aprobación definitiva do PXOM de Láncara entregado o 15 de febreiro de 2013 no tocante ó límite do Término Municipal.
I. Erros detectados na cartografía de ordenación territorial  1/5.000 do PXOM de Láncara.

Trala entrega de documentación para a aprobación definitiva do PXOM de Láncara detéctase un erro nos planos de ordenación territorial, no tocante á cartografía utilizada para definir os límites do termo municipal.

O equipo redactor integra de forma errónea nos planos de ordenación territorail o límite da cartografía oficial de Catastro, en vez de utilizar a cartografía sobre límites de concellos a escala 1:5.000 oficial da Xunta de Galicia que se viña empregando nas entregas anteriores.

A cartografia catastral utilizase para mellorar a calidade cartográfica no entorno dos núcleos rurais no tocante a determinación das zonas de propiedade pública e particular, así como recoller con maior precisión elementos tales como as vías de comunicación, deficientemente representados na cartografía oficial da Xunta, pero ten o incoveniente que representa os límites municipais de diferente maneira.
A diverxencia entre as fontes cartográficas que documentan os límites municipais, plásmase na non coincidencia entre os límites  municipais da cartografía oficial da Xunta coa do Catastro ou mesmo a do IGN , esta última que determina a liña límite municipal a  unha escala de precisión 1:25.000, sendo a liña oficialmente aprobada, acordada e sendo xuridicamente a liña que está inscrita no Rexistro Central 
Estatal de Cartografía en base ás actas que firmaron as comisións de deslinde dos concellos colindantes a mediados do século pasado. Este é un caso que se atopa con moita frecuencia nos concellos de Galicia, e representa unha tarefa aínda pendente de resolver.

Non é competencia do PXOM de Láncara resolver os conflitos provocados por estas diferenzas, de feito existe un procedemnto de deslindes entre concellos de Galicia que está regulado na Lei 5/1997 de Administración Local de Galicia baixo a Dirección Xeral  de Administración Local sendo o órgano encargado na tramitación deste procedemento.

Para a emenda deste erro cartográfico, procedeuse á substitución da liña límite municipal de Catastro pola liña  límite municipal oficial da Xunta de Galicia que se viña empregando nas entregas anteriores.

Dita substitución afecta ós seguintes  documentos:

Tomo I. 1. Memoria: O cambio de límites orixinou unha variación nas superficies de solo  rústico que se mencionan nas páxinas de 36 a 40 deste documento, e que foron actualizadas.

Tomo V.2. Planos de ordenación territorial: Planos nº 00,01,02,03,04,05,06,07,08,10,11,12,13,14,15,16,18,19,20,22,23 e 24. En total 21 planos mailo plano  resumo 00.

Tomo V.4 Catálogo de núcleos rurais: a substitución da liña límite municipal afecta ós planos  O-67. Crescón e O-85. A Veiga de Anzuelos, que foron actualizados co  límite municipal oficial da Xunta de Galicia.

Tomo VIII Catálogo de bens protexidos: a substitución da liña límite municipal afecta ós planos fichas 1-01,1-02,1-03,1-04,1-05,1-09,1-14,1-26,1-27,1-28,1-29,1-36,1-37,1-38,1-39,1-40,1-41,1-42,1-43,1-44,1-45,1-46,1-47,1-51 e 1-52, referente os xacementos arqueolóxicos próximos ó límite municipal”
Visto que segundo a explicación dada polo  equipo redactor do plan xeral tratase dun erro material no referente  os límites do Concello , erro que non afecta para nada a aprobación definitiva do plan xeral, si ben esta debe ser aprobada provisoriamente polo Concello e remitida a  CMATI, para a aprobación definitiva da referida corrección de erros.
Por parte do voceiro do PSG-PSO D. Dario A. Piñeiro López  manifesta que o seu partido se vai abster e considera que a parte destes erros hai outros erros que tamén sería necesarrio correxir, que parte deles son culpa dos veciños de non preocuparse de ver como quedaban as súas propiedades, pero hai erros graves.
Por parte do Sr. Alcalde manifesta que non hai  erros graves, hai pequenos erros que se irán correxindo sobre a marcha, de ser o caso.

Sometido o asunto a votación o Pleno por  maíoria  absoluta, ó votar   a favor  6 Concelleiros  (5 do P.P.  e1 do CDL) e  abstendose os  outros 5 Concelleiros (4 do PSG-PSOE e 1 do BNG).


ACORDOU:

1º.-Prestar aprobación provisoria a ratificación de erros do documento do PXOM consistente  na  variación  dos límites do Concello.
2º.-Elevar este documento a CMATI para a aprobación definitiva da referida corrección de erros.

3º.-Facultar ó Sr. Alcalde para levar a cabo tódolos trámites relacionados con este asunto.

5º.-PLAN XERAL DE ORDENACIÓN MUNICIPAL: DOCUMENTO REFUNDIDO.
Visto o  texto refundido das diversas fases do PXOM , aprobado definitivamente o día 22 de febreiro do presente ano.

Visto que este texto  considerase necesario para  evitar posibles erros na interpretación da documentación cando se poña na paxina Web  do Concello, ó considerar que o texto refundido facilitará considerablemente o traballo as persoas que traballen e teñan que interpretar a documentación do plan xeral, así como a propia Xunta de  Galicia e a este Concello.
Visto que este documento non modifica  en nada o aprobado anteriormente, simplemente trata de refundir as diversas fases , polo que non  é necesario exposición ó público do mesmo.

Sometido o asunto a votación o Pleno por  maioría  absoluta, ó votar   a favor  6 Concelleiros  (5 do P.P.  e1 do CDL) e  absténdose os  outros 5 Concelleiros (4 do PSG-PSOE e 1 do BNG).


ACORDOU:

1º.- Prestar aprobación provisoria  ao texto refundido do PXOM deste Concello.

2º.-Elevar este documento a CMATI para a aprobación definitiva  do texto refundido do PXOM.

3º.-Facultar ó Sr. Alcalde para levar a cabo tódolos trámites relacionados con este asunto.
6º.-DESLINDES CONCELLO:

    ACTA DA  REUNIÓN CELEBRADA O DÍA  28 DE MAIO  DE 2013, SOBRE  DESLINDE CO CONCELLO DE O CORGO.

Vista a acta de reunión celebrada o día 28 de maio de 2013, sobre deslinde co Concello de O Corgo, que di textualmente:
“ACTA DE  REUNIÓN CELEBRADA O DÍA  28 DE MAIO  DE 2013, SOBRE  DESLINDE CO CONCELLO DE O CORGO.

Sendo as dez horas do días 28 de  maio de 2013 comparecen no”Hostal Prados”, marxen  dereito da estrada N- VI Madrid- A Coruña., comparecen por parte do Concello de Láncara:

D. JOSE M NEIRA CASTRO, 3º tenente de Alcalde e Concelleiro do P.P.

D. CARLOS FERNANDEZ DÍAZ, 1ª tenente de Alcalde e Concelleiro do CDL.

D. CARLOS S. LOPEZ SIERRA, Concelleiro do BNG.

Non está presente o Sr  Alcalde, ao estar pasando recoñecemento médico no Hospital Xeral de Lugo, que logo do recoñecemento quedou ingresado algúns días.
Asistidos do Sr. Secretario da Corporación D. José López Castro, que da fe do acto.

Por parte do Concello de o Corgo asisten

 D. JOSE ANTONIO FERREIRO GONZALEZ, Alcalde-Presidente, xunto con outros  Concelleiros membros da Corporación, un técnico nomeado polo Concello do Corgo D. José  A González Gómez, asistidos polo Secretario da Corporación D. Marco A. García-Gabilán Sangil 

Despois de reunirse en dito lugar pódese comprobar que na explanada existente diante do Hostal Prados fixéronse diversas  escavacións, por parte do Concello de O Corgo,  que segundo manifesta o Sr. Alcalde de O Corgo foron para intentar buscar algún elemento de deslinde, pero que non o atoparon e pararon os traballos xa que estaban prexudicando o pavimento da explanada.

Por parte dos representantes do Concello de Láncara, consideran que estes feitos non se axustan a dereito, xa que posiblemente as obras se fixeron en terrenos do Término Municipal  de Láncara  e que o máis lóxico, e por suposto legal, era que estivesen  presentes representantes dos dous Concellos cando se realizaron as obras, xa que coas mesmas incluso se puideron eliminar probas obxectivas para realizar o deslinde.

Por parte do Sr. Secretario do Concello de Corgo, invita os compoñentes de ambas  Corporacións para proceder ao deslinde, opoñéndose os representantes do Concello de Láncara, en base a que non estaba presente o Sr. Alcalde quen leva desempeñando este cargo máis de 28 anos co Alcalde e máis de 33 como Concelleiro, que participou en diversos recoñecementos sobre o deslinde destos Concellos, persoa indispensable para estar presente neste deslinde, e ó considerar que as obras que fixeron na explanada do  “Hostal Prados” non as consideran correctas nin axustadas a dereito e que en data próxima previa designación dos técnicos competentes realizaran estos traballos, os que invitaran o Concello de  O Corgo de forma legal.

Rematando estas xuntanza as  once  horas”.
Por parte do portavoz  do PSG-PSOE  D. Dario A. Piñeiro López, manifesta que o Concello de O Corgo meteu a pata  que debe terse en conta a opinión dos veciños  
Visto que para o deslinde do Concello debe terse en conta a acta “undécima de deslinde e primeira de amojonamiento con el Ayuntamiento de  O Corgo, celebrada  el 21 de abril de 1890, mojones números  93,94,95,96 y 97”, acta   que se asigna por  tódolos asistentes, prestando conformidade a mesma, e dicir con total avenencia.
Visto que o deslinde non se debe modificar a través dun  plan xeral, xa que non é o procedemento.
Por parte do  Sr. Alcalde pon de manifesto que sobre o ano 1990 estívose foise sobre terreo ámbolos dous  Concellos con técnicos por parte de cada Concello  e púdose comprobar a existencia da  “tajea dos tres ollos” cando se fixo a excavación, que a línea divisoria do Concello pasaba polo centro do edificio “ Hostal Prados” e que naquel intre  o Concello de  O Corgo non estivo de acordo inda que non se fixo acta, houbo outras reunións  sin chegar a acordo e sen actas.
Igualmente se informa polo Sr. Alcalde que o deslinde oficial que marcan os dous Concello e os que fixan os Plans Xerais, xa que calquer outro ten que ser aprobado pola Consellería de Presidencia, o problema plantexado ven derivado  pola existencia do Hostal Prados, de non estar  elí o edificio non existiría ningún problema sobre o deslinde co  Concello de O  Corgo.

Sometido o asunto a votación o Pleno por  maioría  absoluta, ó votar  a favor  tódolos Concelleiros

ACORDOU:

1º.-Facer o deslinde oficial por parte deste Concello no límite co Concello de O Corgo 
2º.-Notificar o Concello de O Corgo o día que se sinale para celebrar o recoñecemento oficial deste límite.
3º.-Dar traslado deste acordo a Consellería de Presidencia, Dirección Xeral de Administración Local, xunto coa fotocopia da acta de deslínde mencionada anteriormente, acta do 28-05-2013, que se transcribe neste acordo.

4º.-Facultar ó Sr. Alcalde para levar a cabo tódolos trámites relacionados con este asunto.


7º.-ORDENANZA REGULADORA DO PROCEDEMENTO DE DECLARACIÓN RESPONSABLE PARA A REALIZACIÓN DE OBRAS MENORES.

Vista a ordenanza reguladora do procedemento de declaración responsable para a realización de obras menores.
Sometido o asunto a votación 


O Pleno por  maioria absoluta, ó votar   a favor  6 Concelleiros  (5 do P.P.  e1 do CDL) e  abstendose  os outros 5 Concelleiros (4 do PSG-PSOE e 1 do BNG).

ACORDOU:

1º.-Prestar aprobación inicial  a ordenanza reguladora do procedemento de declaración responsable para a realización de obras menores.

2º.-Expoñelo ao público polo prazo de  30   días hábiles  no B.O. da Provincia, e no Taboleiro de Anuncios do Concello,ó obxecto de examen e reclamacións.

3º.-E para o caso de que non se presenten reclacións entenderase aprobado definitivamente e transcribirase o téxto integro no B.O.P. para a súa entrada en vigor.

4º.-Facultar ó Sr. Alcalde para levar a cabo tódolos trámites relacionados con este asunto.


8º.-APORTACIÓN CONTRATOS DE  D. MIGUEL DÍAZ BESTEIRO PARA RECOÑECEMENTO DE TRIENIOS.

Visto o acordo tomado polo Pleno en sesión celebrada o vinte e catro de abril de dous mil trece.

Vistos os contratos aportados polo traballador D. Miguel Díaz Besteiro.

Visto que estes contratos ao día  da data supoñen unha antigüedades de 9 anos 5 meses e 10 días, polo que o día da data tería 3 trienios de antigüedades.
O Pleno por unanimidade,

ACORDOU:

1º.-Recoñecerlle a efectos de trienios os 4 contratos que estivo vinculado con este Concello.

2º.-Recoñecerlle 3  trienios  ata o día da data , e con efectos económicos o 01-07-2013, cumprindo o 4 trienio o 16 -12-2015, sendo a razón e 13,47 €  por trienio.


3º.-Dar traslado deste acordo a  asesoría fiscal, e ao traballador solicitante.

9º.-CONSELLERÍA DE FACENDA: NOVA OFERTA SOBRE  VALORACIÓN CÁMARA AGRARIA , EDIFICIO DE CARRACEDO, E FORMA DE PAGO.

Vista a oferta feita pola Consellería de Facenda, Secretaría Xeral Técnica e do Patrimonio, por importe de 23.903,76 € a poder pagar en dez anos  2.013-2.022, cun interese  do 4%.
Visto que no Plan Xeral  aprobado recentemente este ben figura clasificado dentro da categoría de dotacións locais  para equipamentos  comunitarios e dentro de estes como SO (socio-cultural), polo que se considera que o prezo ofertado polo Concello é suficiente, e posiblemente superior ao valor  real , unha vez aprobado o Plan Xeral.
O Pleno por unanimidade,


ACORDOU:

1º.-Non aceptar a oferta realizada pola Consellería de Facenda , Secretaría Xeral Técnica e do Patrimonio ó considerala unha valoración excesiva, en base a clasificación urbanística e fins  os que se pode destinar.
2º.-Que a Aparelladora Municipal faga nova valoración tendo en conta a clasificación actual establecida no Plan Xeral aprobado recentemente.
3º.-Unha vez que se teña esta valoración xunto co plano do Plan Xeral, debidamente dilixenciado polo Secretario, se remita a Consellería de Facenda , Secretaría Xeral Técnica e do Patrimonio, para que teña en conta todo canto antecede e emita unha valoración acorda a clasificación do ben obxecto de venda (Cámara Agraria Local).
4º.-Facultar ao Sr. Alcalde para levar a cabo tódolos trámites relacionados con este asunto.


10º.-ROGOS E PREGUNTAS.

ROGOS:
Polo Concelleiro do PSG-PSOE D. Dario A. Piñeiro López, Roga :
Que lle sinalen día e hora para ver o expediente de  “Playas de Valdriz”

Por parte do Sr. Alcalde ponlle de manifesto que cando queiran vir velo pode facelo e  algo ao que teñen dereito, considerase máis  oportuno que veñan un xoves cando este a aparellado municipal, xa que ten  parte deste expediente para  os informes 
das licenzas de 1ª ocupación, considerando que poden vir o día 4 de xullo ou calquer outro xoves.

Polo  Concelleiro do BNG  D. Carlos S. López Sierra ,Roga 
Que se deben reparar  as farolas da  área recreativa de Láncara.
Por parte do Sr. Alcalde respostaselle que xa se irá ver sobre terreo.


PREGUNTAS: 


Polo Concelleiro do PSG-PSOE D. Dario A. Piñeiro López :

 
En base a que hai membros da Xunta de Goberno Local que cando salen din  que hai acordos que é cousa do Secretario,  pregunta ¿Quen toma os acordos  na Xunta de Goberno Local?.


Respostaselle polo Secretario que os toman  os membros da Xunta de Goberno Local  e eu limítome a informar e asesorar, como é o meu deber.


E no referente os tubos  colocados no camiño de Villádiga  a Xunta toma acordos contraditorios, por un lado aprobase a legalización da obras e por outro lado dicese que é unha obra da Deputación.

Por parte do Sr. Alcalde respostaselle que o Concello deu uns tubos para ese camiño, como os da para outros, e os veciños son os responsables de saber onde os deben colocar, que neste caso hai un enfrontamento  por denuncia dun veciños e confúndese por parte da Confederación o que é a canalización do regato e unha presa paralela,  que para el os tubos entende que están ven colocados pero que no outro tema non entra, en todo caso tratase dunha obra comunitaria subvencionada pola Deputación e considera que tódalas obras por pequenas que sexan deberían ter licenza municipal inda que a veces non se solicitan, o Concello non se está metendo con ninguén e o único que fai é defender os intereses do Concello e o seguirá facendo.

Referente o asunto do depósito de auga de Toubille piden a exención dos impostos  ao tratarse dunha obra comunitaria e a Xunta de Goberno solicítalles que aportes a subvención da Deputación, pregunta ¿Por que se lles solicita  a concesión da subvención da Deputación, ao considerar que esto non é legal? Para ser unha obra comunitaria non ten que estar subvencionada por ninguén, nin eso lle interesa a Xunta de Goberno Local e as obras comunitarias están exentas de impostos.

Polo Sr. Secretario respostaselle que  a única e exclusiva responsabilidade é de quen solicitou a licenza, xa que a solicitou a titulo  particular e non pediu a exención, o feito de esixirlle  dito requisito e para ter un argumento válido de que se trata dunha  obra comunitaria, xa que a  Deputación e un organismo serio e só subvenciona obras comunitarias, en opinión deste Secretario.

Querendo recordarlle que o problema suscitado por esta obra derivase de cando se fixo a solicitude que se fixo como unha obra privada e particular e  non se solicitou a exención de impostos cando é obrigatorio, segundo a ordenanza, polo que incluso se está facendo unha excepción recordandolle que el como Concelleiro nun Pleno recordou que cando non se solicitaran exencións non se deberían aplicar.

Non obstante calquer outra proba que demostre que é comunitaria pode ser válida.

Pregúntalle ao Sr. Secretario si considera que este Pleno foi convocado en prazo, respostandolle o Secretario, que en principio si , hai dous días hábiles sábado e martes.

Replicando Darío  A.  Piñeiro López, que os sábados suele estar o Concello  pechado.


Polo  Secretario manifestáselle que este sábado  veu  “Jaiño” Gerardo  Sobrado Ventosinos, polo que estivo  aberto, manifestando o Sr. Alcalde que tamén veu Marcos, polo que a convocatoria do Pleno está feita dentro de prazo legal.
E non habendo máis asuntos que tratar, dáse por rematada a sesión, por orden do Sr. Alcalde, sendo  as  trece   horas , cinco minutos, estendéndose a presente acta que como Secretario, certifico.

